
Obligasyon ak Responsablite Sitwayen yo 
LEKTI #5
Non: ________________________

Dat: _________________________


SS.7.CG.2.2 Eksplikasyon pou Kritè Referans 5: Elèv yo pral idantifye konsekans yo oswa predi rezilta yo k ap genyen nan yon sosyete si sitawyen yo pa ranpli obligasyon yo ak responsablite yo.







Obligasyon ak responsablite chak sitwayen genyen yon gwo kokennchenn enpak sou sosyete a, gouvènman an, ak pwosesis politik la.

	Obligasyon yon Sitwayen
	Kòman obligasyon sa a afekte sosyete a, gouvènman an, oswa pwosesis politik la?

	Respekte lwa yo
	Li enpòtan pou yo respekte lwa yo pou ka gen yon kominote ki an sekirite.

	Peye taks
	Taks yo fè yon diferans nan kapasite gouvènman pou l bay sitwayen yo sèvis ou pa.

	Fonksyon jiri
	Fonksyon jiri gen yon gwo kokennchenn enpak sou dwa yon sitwayen pou l gen yon pwosè ki jis ak sou fason pwosè a pral dewoule.

	Defann nasyon an
	Moun ki defann nasyon an pwoteje peyi a pou l rete an sekirite.



	Responsablite yon Sitwayen
	Kòman responsablite sa a afekte sosyete a, gouvènman an, oswa pwosesis politik la?

	Vote
	Vote gen enpak sou lidè ki eli yo ki pran desizyon politik yo.

	Patisipe nan reyinyon sivik yo
	Yo pran desizyon yo ki gen enpak sou gouvènman an ak sou sosyete a nan reyinyon sivik yo (pa egzanp, nan yon reyinyon konsèy minisipal oswa yon
reyinyon komisyon eskolè).

	Voye petisyon bay gouvènman an
	Petisyon yo ka afekte desizyon gouvènman an pran yo epi
yo ka pote chanjman nan kominote yo paske sitwayen yo itilize petisyon yo pou yo kominike ak gouvènman an.

	Sèvis kominotè
	Kominote yo ak katye yo amelyore lè moun fè kado tan yo ak ekspètiz yo kòm benevòl.



Si sitwayen yo pa te ranpli responsablite yo, Etazini t ap yon kote ki vrèman diferan.

	Responsablite yon Sitwayen
	Ki konsekans k ap genyen si moun p ap ranpli responsablite yo?

	Vote
	Si moun pa vote, gouvènman an pral sèlman reprezante sila yo ki vote.

	Patisipe nan reyinyon sivik yo
	Si moun pa patisipe nan reyinyon sivik yo, l ap pi difisil pou yo pote kole ak konnen kisa k ap fèt nan kominote a ak nan gouvènman an.

	Voye petisyon bay gouvènman an
	Si moun chwazi pa itilize dwa sa a, gouvènman an pral sipoze ke pèp la kontan ak desizyon
gouvènman pran yo oswa kimele yo.

	Sèvis kominotè
	Si moun chwazi pa fè benevòl nan kominote yo a,
yo ka inyore pwoblèm yo epi moun ki nan bezwen èd yo p ap jwenn èd pou satisfè bezwen yo.







sitwayen - yon manm legal nan yon eta ak/oswa nan yon peyi
obligasyon - yon egzijans, yon bagay yon moun oblije fè
voye petisyon bay gouvènman - dwa pou mande gouvènman an pou l rezoud yon pwoblèm oswa pou eksprime yon opinyon konsènan fason y ap jere gouvènman an
responsablite - yon bagay yon moun ta dwe fè

